
         Direktoraat: Kurrikulum VOO 

 

 

 

 

VAK EN GRAAD GEOGRAFIE – GRAAD 11 

KWARTAAL 1 Week 5: Les 5  

ONDERWERP Droogtes en Verwoestyning  

DOEL VAN LES • Om jou kennis, begrip en interpretasie van droogtes en verwoestyning  te versterk. 

• Om begrip te hê vir die oorsake en gevolge van droogtes en verwoestyning 

BRONNE 

 

Papier gebaseerde bronne Digitale bronne  

• Les op bladsye 2 tot 4 

• Leerdertaak op bladsy 4 

• Verwys na jou handboek. Lees oor die 

onderwerp: Droogtes en verwoestyning 

Video: Worst drought in 30 years hits Sout Africa 
https://www.youtube.com/watch?v=-GbQWmFzVdY 

Video: Fighting desertification in Spain 
https://www.youtube.com/watch?v=MfCHXWi2Gzk 

Video: Combating Desertification and Drought  
https://www.youtube.com/watch?v=qz9SbkAMDNg 

INLEIDING As agtergrond moet jy die volgende van Graad 10  en 8 kan onthou: 

• Faktore wat klimaat beïnvloed 

• Klimaat van Suid-Afrika  

• Klimaat oor die wêreld heen.  

• Vog in die atmosfeer 

KONSEPTE EN 

VAARDIGHEDE 
Jy moet weet: 
• Wat droogte is en hoe dit onstaan? 

• Wat die gevolge van droogte is . 

• Wat is verwoestyning en hoe onstaan dit?. 

• Wat is die gevolge van verwoestyniong 

• Bestuurstrategieë vir verwoestyning   

Jy moet instaat wees om: 
• kennis en konsepte op verskeie 

geografiese bronne te kan toepas. 

• verskeie bronne o.a. grafieke, kaarte, 

wêreldkaarte, inligtingtingsgrafieke en 

diagramme te kan lees en vertolk om 

datarespons vrae te kan beantwoord en 

‘n paragraaf te skryf. 

 

AKTIWITEITE/ 

ASSESSERING 

Voltooi die aangehegte aktiwiteite asook die in u handboek. 

VASLEGGING Jy moet hierdie onderwerp bestudeer deur Geografiese sleutelvrae te vra soos: Wat is dit? Waarom is dit 

daar? Hoe lyk dit? Wat is die invloed?  

WAARDES Dit is belangrik om te verstaan wat die invloed van droogte en verwoestyning is op die mens en omgewing 

asook die bestuurstrategie om volhoubare lewensomstandighede te verseker. 

         Erkenning aan: Via Afrika Gr11 Geografie  

https://www.youtube.com/watch?v=-GbQWmFzVdY
https://www.youtube.com/watch?v=MfCHXWi2Gzk

DROOGTES EN VERWOESTYNING 

Die wêreld se 

droë gebiede 

Die wêreld se droogland-ekosisteme word 

gekenmerk deur 'n gebrek aan water. 

Drooglande word in vier subtipes geklassifeer 

volgens afnemende vlakke van  

droogheid. Dit is hiperaried, aried, semi-aried 

en droë sub-humied. 

 

 

Gebiede in 

gevaar 

Droogte en verwoestyning is twee uitdagings 

vir bevolkings in die drooglandgebiede. 

Gedegradeerde grond weens verwoestyning 

vergroot die effek van droogte. Sodoende 

raak die kanse kleiner dat mense en die 

omgewing moeilike tye kan hanteer. Soos die 

grond droër raak, raak dit ongeskik vir 

landbou. Dit verhoog armoede, 

voedselonsekerheid, waterskaarste en skep 

omgewingsvlugtelinge. 

 

Wat is 

droogte? 

• Droogte word gedefinieer as 'n uitgerekte tydperk van ondergemiddelde reënval.  

• Reservoirs het nie genoeg water nie en putte droog op.  

• Dit lei tot oesskade of totale misoeste.  

• Die normale afhanklikheid van nywerhede, sakeondernemings en huishoudings vir voldoende watervoorraad, 

kan geraak word. 

OORSAKE EN GEVOLGE VAN DROOGTES 

Wat is die 

oorsake van 

droogtes? 

• oormatige opbou van hitte op die 

aardoppervlak  

• meteorologiese veranderings, soos al minder 

beskikbare waterdamp  

• verminderde wolkbedekking lei tot hoër 

verdampingskoers  

• oseaniese en atmosferiese weersiklusse soos die 

El Niño.  

 

Die gevolglike effek van droogte word vererger 

deur menslike aktiwiteite soos ontbossing, 

oorbeweiding en swak landboupraktyke. 

Wat is die 

gevolge van 

droogtes? 

Kort termyn  

Korttermyngevolge is veeverliese, misoeste, 

dalende produksie en voedseltekorte wat tot hoë 

kospryse lei. Veldbrande neem toe in droë tye. 

Toerisme word geraak. Putte droog op. 

Hidroëlektriese aanlegte kan dalk ophou werk. 

Waterbeperkings word gehef en 

gesondheidsrisiko’s raak meer.  

 

Lang termyn  

Op die lang termyn ontstaan 'n wanbalans in 

ekosisteme. Waterbronne raak minder 

effektief soos besproeiingsdamme opslik en meer 

water verdamp. 

VERWOESTYNING 

Die aarde se drooglande raak al groter. Dit word verwoestyning genoem en behels dat voorheen produktiewe grond woestyn raak. 

Verwoestyning kom hoofsaaklik voor in semi-ariede gebiede aangrensend aan die wêreld se groot woestyne. 

 

Wat is 

verwoestyning? 

Verwoestyning word gedefinieer as 'n proses van gronddegradasie in hoofsaaklik ariede, semi-ariede en sub-

humiede droë gebiede. Gronddegradasie omvat gronderosie, waterskaarste, laer landbouproduktiwiteit, verlies aan 

plantegroei en biodiversiteit,  droogte en armoede. 

 

OORSAKE EN GEVOLGE VAN VERWOESTYNING 

Oorsake van 

verwoestyning 

Die oorsake van verwoestyning is kompleks en 

'n kombinasie van maatskaplike, politieke, 

ekonomiese en natuurlike faktore. Daar is 

direkte en indirekte faktore.  

Direkte faktore  

•  Klimaatsverwante prosesse, soos globale 

klimaatsverandering, veroorsaak 

veranderings in temperatuur- en 

reënvalpatrone. 

• Meer mense beteken meer kos en 

hulpbronne, dus boer mense op ongeskikte 

grond. 

• Swak landboupraktyke soos oorbeweiding. 

• Ontbossing. 

• Gronderosie.  

Indirekte faktore  

• Gebrek aan kennis moedig mense aan om 

die grond te degradeer.  

• Beleid wat lei tot onvolhoubare gebruik van 

hulpbronne moedig degradasie aan. 

GEVOLGE VAN VERWOESTYNING 

Op plaaslike en 

nasionale vlak 

Landbouopbrengs neem af en raak onvoorspelbaar.  

• Voedselsekuriteit word bedreig in betrokke gebiede.  

• Oorlewingstrategieë van mense lei tot toename in oorgebruik van natuurlike hulpbronne. 

• Mense begin migreer met gepaardgaande lyding en sterftes. 

• Die ekonomieë van die betrokke lande gaan agteruit.  

Verwoestyning het ook sekere positiewe veranderings:  

• Vroue wat die grond bestuur in die afwesigheid van mans wat elders werk soek, eis nou groter toegang tot grond. 

• Regerings raak meer bewus van hul rol om wetgewing vir beter praktyke daar te stel.   

 

Op Globale 

vlak 

Vlakke van koolstofvlakke gestoor in die plantegroei van die drooglande daal as plante verdwyn. 

• Die vernietiging van koolstofryke grond stel koolstof vry en dra gevolglik by tot die kweekhuiseffek.  

• Biodiversiteit neem af as die habitats van diere, plante en mikro-organismes vernietig word. 

• Verwoestyning verminder die wêreld se varswatervoorraad direk. 

• Verwoestyning lei tot oorbenutting van ondergrondse reserwes, en later uitputting. 

BESTUURSTRATEGIë VIR VERWOESTYNING 

Bestuurstrate-

gieë  

Vir effektiewe voorkoming van verwoestyning moet bestuur en beleid daarop gemik wees om volhoubare 

hulpbrongebruik te bevorder. Voorsorg is beter as rehabilitasie wat moeilik en duur is. Die grootste swakhede in 

bestuursprosesse is:  

• swak bewustheid en gebrekkige toegang tot inligting  

• tekort aan fondse en ondersteuning  

• gebrek aan integrasie en koördinasie van pogings  

• gebrek aan kapasiteit in regeringskringe.  

 

 

Raadpleeg jou handboek en bestudeer die gevallestudies wat oor droogtes en ook oor verwoestyning handel. Nadat 

jy dit aandagtig deurgelees het beantwoord die gepaardgaande vrae daaroor. 

LEERDERAKTIWITEIT:   DROOGTES EN VERWOESTYNING 

1. Beskryf die volgende konsepte: 

1.1 Droogte 

1.2 Verwoestyning 

1.3 Aried 

1.4 Semi-aried 

 

2. Noem die oorsake van droogtes. 

 

3. Onderskei tussen kort en langtermyn gevolge van droogtes. 

 

4. Watter faktore is direkte oorsake van verwoestyning? 

 

5. Watter faktore is die indirekte oorsake van verwoestyning? 

 

6. Skryf kort aantekeninge oor die gevolge van verwoestyning op plaaslik/nasionale vlak. 

 

7. Watter positiewe veranderinge het verwoestyning tot gevolg?  

 

8. Noem TWEE gevolge van verwoestyning op globale vlak. 

 

9. Skryf ‘n paragraaf van AGT reëls en bespreek die bestuurstrategieë vir verwoestyning. 

 

10. Raadpleeg jou handboek en bestudeer die gevallestudies wat oor droogtes en ook oor 

verwoestyning handel. Nadat jy dit aandagtig deurgelees het beantwoord die gepaardgaande 

vrae daaroor. 

 

 


